
18 iyun 2020-ci il, cümə axşamı

Azərbaycan Respublikasının Nəqliyyat, Rabitə və 
Yüksək Texnologiyalar Nazirliyi 

“AzIntelecom” MMC “Sedan” tipli nəqliyyat vasitəsinin satın alınması məqsədilə

Açıq tenderdə iddiaçı qismində 
ixtisaslı işçi heyətinə malik olan mikro, 
kiçik və orta sahibkarlıq subyektləri 
iştirak edə bilərlər. Tender iştirakçıları-
na təklif edilir ki, dövlət satınalmaları-
nın https://www.etender.gov.az/ vahid 
internet portalına (portal) elektron 
imzaları vasitəsilə daxil olsunlar və 
tender haqqında ətraflı məlumatı əldə 
etsinlər. Müqaviləni yerinə yetirmək 
üçün tender iştirakçıları lazımi 
maliyyə və texniki imkanlara malik 
olmalıdırlar. Tenderdə iştirak etmək 
istəyən təşkilatlar müəyyən məbləğdə 
iştirak haqqını göstərilən hesaba 
köçürdükdən sonra müsabiqə üçün 
təkliflərini portal vasitəsilə təqdim edə 
bilərlər.

 İştirak haqqı 140 manatdır.
İştirak haqqı heç bir halda geri 

qaytarılmır.
Tenderdə iştirak haqqının 

ödənilməsi üçün satınalan təşkilatın 
bank rekvizitləri:

H/h- AZ30AZ-
PO91015461200420100063

VÖEN- 9900048721
Bank- “Azərpoçt” MMC PF 1

Kod- 691011
VÖEN-9900037711
M/h-AZ76NABZ
01350100000000094944
S.W.İ.F.T:AZPOAZ22
İddiaçılar tenderdə iştirak 

üçün aşağıdakı sənədləri təqdim 
etməlidirlər:

-tenderdə iştirak haqqının 
ödənilməsi barədə bank sənədi;

-tender təklifi (zərflərin açıldığı 
tarixdən sonra ən azı 30 bank günü 
qüvvədə olmalıdır);

-tender təklifi dəyərinin 1 faizi 
həcmində bank təminatı (zərflərin 
açıldığı tarixdən sonra ən azı 60 bank 
günü qüvvədə olmalıdır);

-Azərbaycan Respublikasında 
vergilərə və digər icbari ödənişlərə 
aid yerinə yetirilməsi vaxtı keçmiş 
öhdəliklərin olmaması haqqında mü-
vafiq vergi orqanından arayış;

-iddiaçının son bir ildəki fəaliyyəti 
haqqında vergi orqanları tərəfindən 
təsdiq olunmuş maliyyə hesabatının 
surəti;

-iddiaçının son bir ildəki maliyyə 
vəziyyəti haqqında bank arayışı;

-iddiaçının tam adı, hüquqi statusu, 
nizamnaməsi, qeydiyyatdan keçdiyi 
ölkə və rekvizitləri;

-podratçının müəyyən etdiyi digər 
sənədlər.

Sənədlər Azərbaycan dilində 
tərtib olunmalıdır (xarici dildəki tender 
sənədləri Azərbaycan dilinə tərcümə 
edilməlidir). İddiaçılar tenderlə bağlı 
sualları portal vasitəsilə satınalan 
təşkilata ünvanlaya bilərlər.Tender 
proseduru “Dövlət satınalmaları 
haqqında” Azərbaycan Respublikası-
nın Qanununa uyğun keçiriləcəkdir. 
İddiaçılar tenderdə iştirak üçün ixtisas 
göstəricilərinə aid sənədləri 10 iyul 
2020-ci il saat 15.00-a və tender təklifi 
ilə bank təminatı sənədlərini isə 20 iyul 
2020-ci il saat 15.00-a qədər portal 
vasitəsilə təqdim etməlidirlər. İddia-
çıların təklifləri 21 iyul 2020-ci il saat 
15.00-da açılacaqdır. İddiaçılar açılışın 
nəticələrilə portal vasitəsilə tanış ola 
bilərlər.

QEYD-tenderdə iştirak, tenderin 
qiymətləndirilməsi və digər bütün 
prosedurlar yalnız elektron qaydada 
portal vasitəsilə aparılır.

Azərbaycan Respublikasının Nəqliyyat, Rabitə və 
Yüksək Texnologiyalar Nazirliyi 

“AzIntelecom” MMC “Pickup” tipli nəqliyyat vasitəsinin satın alınması” məqsədilə 

Açıq tenderdə iddiaçı qismində 
ixtisaslı işçi heyətinə malik olan mikro, 
kiçik və orta sahibkarlıq subyektləri 
iştirak edə bilərlər. Tender iştirakçıları-
na təklif edilir ki, dövlət satınalmaları-
nın https://www.etender.gov.az/ vahid 
internet portalına (portal) elektron 
imzaları vasitəsilə daxil olsunlar və 
tender haqqında ətraflı məlumatı əldə 
etsinlər. Müqaviləni yerinə yetirmək 
üçün tender iştirakçıları lazımi 
maliyyə və texniki imkanlara malik 
olmalıdırlar. Tenderdə iştirak etmək 
istəyən təşkilatlar müəyyən məbləğdə 
iştirak haqqını göstərilən hesaba 
köçürdükdən sonra müsabiqə üçün 
təkliflərini portal vasitəsilə təqdim edə 
bilərlər.

 İştirak haqqı 200 manatdır.
İştirak haqqı heç bir halda geri 

qaytarılmır.
Tenderdə iştirak haqqının 

ödənilməsi üçün satınalan təşkilatın 
bank rekvizitləri:

H/h- AZ30AZ-
PO91015461200420100063

VÖEN- 9900048721
Bank- “Azərpoçt” MMC PF 1

Kod- 691011
VÖEN-9900037711
M/h-AZ76NABZ
01350100000000094944
S.W.İ.F.T:AZPOAZ22
İddiaçılar tenderdə iştirak 

üçün aşağıdakı sənədləri təqdim 
etməlidirlər:

-tenderdə iştirak haqqının 
ödənilməsi barədə bank sənədi;

-tender təklifi (zərflərin açıldığı 
tarixdən sonra ən azı 30 bank günü 
qüvvədə olmalıdır);

-tender təklifi dəyərinin 1 faizi 
həcmində bank təminatı (zərflərin 
açıldığı tarixdən sonra ən azı 60 bank 
günü qüvvədə olmalıdır);

-Azərbaycan Respublikasında 
vergilərə və digər icbari ödənişlərə 
aid yerinə yetirilməsi vaxtı keçmiş 
öhdəliklərin olmaması haqqında mü-
vafiq vergi orqanından arayış;

-iddiaçının son bir ildəki fəaliyyəti 
haqqında vergi orqanları tərəfindən 
təsdiq olunmuş maliyyə hesabatının 
surəti;

-iddiaçının son bir ildəki maliyyə 
vəziyyəti haqqında bank arayışı;

-iddiaçının tam adı, hüquqi statusu, 
nizamnaməsi, qeydiyyatdan keçdiyi 
ölkə və rekvizitləri;

-podratçının müəyyən etdiyi digər 
sənədlər.

Sənədlər Azərbaycan dilində 
tərtib olunmalıdır (xarici dildəki tender 
sənədləri Azərbaycan dilinə tərcümə 
edilməlidir). İddiaçılar tenderlə bağlı 
sualları portal vasitəsilə satınalan 
təşkilata ünvanlaya bilərlər.Tender 
proseduru “Dövlət satınalmaları 
haqqında” Azərbaycan Respublikası-
nın Qanununa uyğun keçiriləcəkdir. 
İddiaçılar tenderdə iştirak üçün ixtisas 
göstəricilərinə aid sənədləri 10 iyul 
2020-ci il saat 15.00-a və tender təklifi 
ilə bank təminatı sənədlərini isə 20 iyul 
2020-ci il saat 15.00-a qədər portal 
vasitəsilə təqdim etməlidirlər. İddia-
çıların təklifləri 21 iyul 2020-ci il saat 
15.00-da açılacaqdır. İddiaçılar açılışın 
nəticələrilə portal vasitəsilə tanış ola 
bilərlər.

QEYD-tenderdə iştirak, tenderin 
qiymətləndirilməsi və digər bütün 
prosedurlar yalnız elektron qaydada 
portal vasitəsilə aparılır.

Qusar Rayon 
Kommunal 

Müəssisələri 
Kombinatı 

1. Nəqliyyat vasitələrinə ehtiyyat 
hissələrinin.

2. Azqiymətli tez xarab olan mate-
rialların.

3. Əkin materiallarının.
4. Məişət tullantılatı poligonun 

təmizlənməsinin.
5. Şəhərin işıqlandırılması üçün 

mal-materialların

satın alınması məqsədilə 
kotirovka sorğusu elan edir

Kotirovka təklifləri 30 iyun 2020-ci 
il saat 17.00-dək qəbul olunur.

Təklif zərfləri 1 iyul 2020-ci il saat 
11.00-da açılacaqdır.

Əlaqə telefonu -38-5-29-14.
Ünvan-Qusar şəhəri, G.Əbilov 

küçəsi 15. 

AÇIQ TENDER ELAN EDIR AÇIQ TENDER ELAN EDIR

ABŞ-da koronavirusdan 
ölənlərin sayı ölkənin Birinci 

Dünya müharibəsindəki 
itkilərinin sayını ötüb

 ABŞ-da yeni növ koronavirusdan ölənlərin 
sayı ölkənin Birinci Dünya müharibəsindəki 
itkilərinin sayından çoxdur.

Birinci Dünya 
müharibəsi zamanı 
ABŞ-ın itkiləri 116 
min 516 nəfər 
olub, koronavirus-
dan ölənlərin sayı 
isə 116 min 917 
nəfərdir.

Con Hopkins Universiteti bildirib ki, koronavirusa 
yoluxma hallarının sayına görə ABŞ hələ də dünya-
da birinci yerdədir: 2 136 043 yoluxma halı. Ölkədə 
koronavirusa yoluxanlardan 583,5 mini sağalıb.

Koronavirusdan ən çox ölüm halı Nyu-York (30 
min 909) ştatında qeydə alınıb.

Baş Prokurorluq: KİVDF-nin vəzifəli şəxslərinin  
qanunsuz əməlləri ilə bağlı cinayət işi başlanıb

Ölkəmizdə uğurla həyata keçirilən davamlı iqtisadi inkişaf 
siyasətinin mühüm şərtlərindən biri kimi şəffaflığın və maliyyə intiza-
mının təmin edilməsi, aparılan islahatlarla korrupsiyaya qarşı mübarizə 
tədbirlərinin dəstəklənməsi daim diqqət mərkəzində saxlanılır. 

Baş Prokurorluğun mətbuat 
xidmətindən AZƏRTAC-a bildiriblər ki, 
prokurorluq orqanları tərəfindən aidiyyəti 
dövlət qurumları ilə birgə büdcə və digər 
maliyyə vəsaitlərinin səmərəli və təyinatı 
üzrə istifadə olunması sahəsində dövlət 
nəzarətinin səmərəliliyinin artırılması və bu 
sahədə korrupsiya hüquqpozmalarına qarşı 
mübarizənin gücləndirilməsi istiqamətində 
zəruri tədbirlərin görülməsi davam etdirilir.

Həmin tədbirlərin davamı kimi, Kütləvi 
İnformasiya Vasitələrinin İnkişafına Dövlət 
Dəstəyi Fondu tərəfindən yol verilən qanun-
suzluqlar barədə Azərbaycan Respublika-
sının Hesablama Palatasından daxil olmuş 
material Baş Prokuror yanında Korrupsiya-
ya Qarşı Mübarizə Baş İdarəsində araşdı-

rılıb. 
Araşdırma zamanı Fondun vəzifəli 

şəxsləri tərəfindən dövlət satınalmaları 
haqqında qanunvericiliyin tələblərinə əməl 
edilməməsi, vəsaitlərin təyinatı üzrə istifadə 
olunmaması, tikinti norma və qaydalarının 
pozulması, kütləvi informasiya vasitələrinə 
yardımların qanunsuz verilməsinə əsaslı 
şübhələr müəyyən edilib. Belə ki, daxil 
olmuş materiala əsasən, Fondun “Xərclər 
smetası”nın icrasına, KİV-lərin fəaliyyətinin 
təkmilləşdirilməsini nəzərdə tutan və inki-
şafını dəstəkləyən proqram, layihə və digər 
tədbirlərin maliyyələşdirilməsinə, habelə 
Fondun saxlanılması xərcləri üzrə inzibati 
binanın müvafiq satınalma keçirilmədən 
icarəyə götürülməsi və nəqliyyat 

vasitələrinin təmiri və yanacaqla təmin 
edilməsinə, KİV-lərə maliyyə yardımının və 
gündəlik ictimai-siyasi qəzetlərə birdəfəlik 
maliyyə yardımının ayrılmasına, tikinti 
norma və qaydalarına əməl edilməməsi 
nəticəsində iş həcmlərinin artırılması, 
obyektin ehtimal dəyərinin şişirdilməsi və 
işlərin görülməməsinə görə külli miqdarda 
artıq vəsait qanunsuz olaraq xərclənib.

Qeyd olunan qanunsuz əməllərə görə 
Cinayət Məcəlləsinin 179.4-cü (külli 
miqdarda mənimsəmə), 308.1-ci (vəzifə 
səlahiyyətlərindən sui-istifadə), 308-1.2-ci 
(külli miqdarda dövlət büdcəsi vəsaitini 
təyinatı üzrə istifadə etməmə) və 308-2.4-cü 
(dövlət satınalmalarını qanunsuz keçirmə) 
maddələri ilə cinayət işi başlanıb.

Cinayət işi üzrə qanunsuz halların 
tam, hərtərəfli yoxlanılmaqla təqsirli 
şəxslərin dairəsinin müəyyənləşdirilərək 
məsuliyyətə cəlb olunmaları istiqamətində 
təxirəsalınmaz istintaq-əməliyyat tədbirləri 
davam etdirilir. 

Baş Prokurorluğun məlumatında, 
həmçinin bildirilib ki, jurnalistlər üçün 
dövlət vəsaiti hesabına inşa edilmiş iki 
yaşayış binasından mənzilə ehtiyacı olan 
jurnalistlərə ev verilməsinə maneçilik 
törədilməsi, həmin evlərin paylanılması 
qayda və şərtlərinin kobud şəkildə pozul-
ması ilə bağlı daxil olmuş şikayətlər üzrə də 
hazırda Baş Prokuror yanında Korrupsiyaya 
Qarşı Mübarizə Baş İdarəsində araşdırmalar 
aparılır. 

İstintaqın gedişi barədə Baş Prokurorlu-
ğun mətbuat xidməti tərəfindən ictimaiyyətə 
ətraflı məlumat veriləcək.

Azərbaycan Respublikasının Baş Pro-
kurorluğu bu qəbildən qanunazidd hallarla 
üzləşən jurnalistlərə, eləcə də vətəndaşlara 
müraciət edərək 961 nömrəli “Çağrı 
Mərkəzi” və ya Baş Prokuror yanında Kor-
rupsiyaya Qarşı Mübarizə Baş İdarəsinin 
161 nömrəli “Qaynar xətt” əlaqə mərkəzinə 
məlumat vermələrini xahiş edir.

Mən iyunun 16-da 
“Microsoft”un təşəbbüsü ilə 
Azərbaycan Respublikasının 
Prezidenti İlham Əliyevlə 
şirkətin vitse-prezidenti 
Filip Roq, Mərkəzi və Şərqi 
Avropa bölgəsinin korporativ 
əlaqələr və hüquqi məsələlər 
üzrə rəhbəri Nanna-Luize 
Linde və digər nümayəndələri 
arasında keçirilən videokonf-
ransdan hazırlanmış tele-
viziya materialına baxdım. 
Cənab Filip Roqun bir ifadəsi 
məni çox məmnun etdi: 
“Azərbaycanda pandemi-
yanın təsirinin kifayət qədər 
nəzarət altında olduğunu 
eşitdiyimə şad oldum. Mən 
dünya liderləri ilə əlaqə 
saxladığımdan bilirəm ki, bu, 
heç də həmişə belə olmur”. 
Qürurverici idi. 

Amma, çox təəssüf ki, 
həmin gün xəcalətverici bir 
xəbər də oxuduq. Paytaxtın 
hüquq-mühafizə orqanla-
rının yaydığı məlumatda 
bildirilirdi ki, iyunun 15-də 
– bilavasitə karantin qay-
dalarının sərtləşdirildiyi gün 
Bakı küçələrinin boşluğundan 

“ruhlanan” bir gənc soydaşı-
mız heç kəsin görməyəcəyini 
düşünərək avtoşluq edib və 
dəfələrlə təhlükəli vəziyyətlər 
yaradıb. Polis orqanla-
rı həmin maşını “cərimə 
meydançası”na, sürücünü isə 
müvafiq ünvana aparıblar. 

Həkimlərimizin, 
polislərimizin, dövlət qurum-
larının pandemiyaya qarşı 
istirahət bilmədən mübarizə 
apardığı bir vaxtda kiminsə 
bütün qanunlara zidd gedərək 
əhlikeflik etməsi qətiyyən ba-
ğışlanası deyil. Yaxud, xəbər 
bülletenlərində görürük ki, 
kimsə metroya tibbi maskasız 
daxil olmaq istəyir və ona 
icazə verilməyəndə mübahisə 
edir, qalmaqal törədir. Bu 
adam başa düşmür ki, 
qoyulan qadağalar onun özü 
və ailəsi üçün də vacibdir. Yo-
luxmuş bir adamın metrodan 
istifadəsi zamanı bəlkə də 
yüzlərlə sərnişinin həyatına 
təhlükə yaranır. O zaman, 
sən, heç olmazsa, özünü, 
ailəni və övladlarını qorumaq 
üçün müəyyən qaydalara 
əməl etməlisən. Məgər bunu 

anlamaq o qədər çətindirmi 
ki, tibbi maskadan və digər 
qoruyucu vasitələrdən istifadə 
etməklə, kimisə – başqa 
adamları deyil, bilavasitə 
öz can-ciyərlərini qorumuş 
olursan. 

Məşhur həkimlərdən biri 
sosial şəbəkədə yazmışdı ki, 
Azərbaycan dövləti koronavi-
rusla mübarizədə qələbənin 
bir addımlığında olarkən, bəzi 
insanların məsuliyyətsizliyi 
üzündən vəziyyət qat-qat 
pisləşdi. Yoluxanların və 
ölənlərin sayı hər gün artır. 
Doğrudur, işğalçı ölkədə və 
xaricdəki bədxahlarımızdan 
kimlərsə Azərbaycanın bu 
günə düşməsini arzulamamış 
deyil. Amma həmin dairələrin 
istəyinin reallığa çevrilməsinə 
öz soydaşlarımız kömək 
etməməlidirlər. 

Bu məsələyə dövlət baş-
çımızın münasibəti də kifayət 
qədər aydın və konkretdir. 
Azərbaycan Prezidenti İlham 
Əliyev iyunun 9-da modul 
tipli üç xəstəxananın açılışı 
zamanı deyib ki, dezinfeksiya 
vasitələri artıq Azərbaycanda 

istehsal olunur. Eyni zaman-
da, Azərbaycanda həkimlər 
üçün xüsusi geyimlər, 
kombinezonlar istehsal 
olunur. Həmçinin biz tibbi 
maskaları xaricdən də idxal 
edirik: “Çünki tələbat artır və 
tələbatın artması bilavasitə 
məhdudlaşdırıcı tədbirlərlə 
bağlıdır. Biz müşahidə edirik 
ki, vətəndaşlar son günlər 
tibbi maskalardan daha çox 
istifadə edirlər. Bir daha 
demək istəyirəm ki, bu, qapa-
lı şəraitdə mütləqdir. Mən bü-
tün qapalı yerlərdə tibbi mas-
kadan istifadə edirəm və hər 

kəs də qapalı şəraitdə tibbi 
maskadan istifadə etməlidir – 
ictimai nəqliyyatda, ofislərdə, 
alış-veriş mərkəzlərində. 
Açıq havada bu, tövsiyə 
olunur, əgər yaxın təmas 
yoxdursa, maskadan istifadə 
etməmək də olar. Ancaq qa-
palı şəraitdə hər kəs mütləq 
maskadan istifadə etsin, hər 
kəs məsafə saxlasın və şəxsi 
gigiyenaya fikir versin. Çünki 
cəmi bu üç amil, – bunu 
həkimlər, müxtəlif ictimai 
xadimlər bəlkə də min dəfə 
deyiblər, – gərək nəzərə alın-
sın: tibbi maska, bir yarım–iki 
metr məsafə və dezinfeksiya 
vasitələri. Bu amillər insan-
ları həkimlərin yekdil rəyinə 
görə, 95 faiz qoruyur. Ona 
görə vətəndaşlardan artıq 
dərəcədə xahiş edirəm ki, 
bu çox sadə qaydalara əməl 
etsinlər və bilsinlər ki, koro-
navirus yoxa  çıxmayıb”.

Elmira HÜSEYNOVA, 
iqtisad elmləri doktoru, 

professor

Pandemiya qaydalarına əməl  
edilməməsi məsuliyyətsizlikdir
Özümüzü və ətrafımızdakıları qoruyaq!

Məgər biz o günə qalmışıqmı ki, hansısa 
maarifləndirmə tədbirlərinin mahiyyətini dərk 
etməyək? Yox, qətiyyən, belə deyil! Xalqımızın 

tam əksəriyyəti savadlıdır və ətrafda baş verənlərin 
nə demək olduğunu hamı yaxşı başa düşür. Məgər 
biz o günə qalmışıqmı ki, dövlət qurumlarının, məhz 
xalqın sağlamlığının qorunması istiqamətində həyata 
keçirdiyi tədbirləri nəzərə almayaq? Əsla elə deyil! 
Azərbaycan xalqı dövlətin bütün qərar və qaydalarına 
lazımınca əməl etmək qabiliyyətini dəfələrlə ortaya 
qoyub. Bəs elə isə nə baş verir? Nə üçün bilavasitə 
özümüzün, ailəmizin, əzizlərimizin həyatının, sağlam-
lığının qorunması naminə müəyyən edilmiş qaydaları 
pozanlar azalmır? 

Ermənistana yay iyulda gələcək
Hələ ki, bu ölkəni qarşıdurma “küləkləri”, soyuq  

münasibətlərin “titrətməsi” və istefa “ildırımları” silkələyir

Nə baş verir? Məlum xəstəlik – 
ermənilik titrətməsi üzündən qonşu 
ölkələrin və xalqların heç biri ilə yola 
gedə bilməyən ermənilər öz aralarında 
nə üçün dil tapa bilmir, bir-birini didirlər?

Siyasi analitiklər yazırlar ki, iki gün 
əvvəl – iyunun 16-da "Çiçəklənən 
Ermənistan" partiyasının sədri, 
Ermənistan parlamentindəki “Sarukyan” 
fraksiyasının lideri, milyonçu Qaqik Sa-
rukyanın deputat toxunulmazlığı parla-
ment tərəfindən ləğv edilib. Q.Sarukyan 
ifadə vermək üçün istintaqa cəlb edil-
mişdir. Bildirilir ki, onun həbs ediləcəyi 
istisna olunmur. Hüquq mütəxəssislərinin 
fikrincə, Qaqik Sarukyanın, məhz, 
Nikol Paşinyan hakimiyyətini tənqid 
etməsindən sonra təzyiqlərə məruz qal-
ması baş verənlərin siyasi təqib olduğu-
nu sübut edir. 

Nikol Paşinyanın öz siyasi 
rəqibinə qarşı belə açıq və məkrli 
addımlarını hamı görsə də, Ermənistan 
müxalifətindən başqa heç kəs münasibət 
bildirmir. Hətta, özünü “azadlıq carçı-
sı” kimi təqdim edən bəzi beynəlxalq 
təşkilatların, beynəlxalq QHT-lərin, 
ümumən bir sıra Qərb təşkilatlarının 
səssizliyi günün reallığıdır və Paşinyan 
bundan çox məmnundur. 

“Yüzlərcə adam həbs edildi” 
ifadəsinə də yer verən erməni mətbuatı 
müxalifətin səsini dünyaya çatdır-
maq istəsə də, Paşinyan həmin səsi 
“məharətlə” batırır. Türkcə yayımlanan 
“Ermeni haber” sosial şəbəkəsi xəbər 
verir ki, Qaqik Sarukyanın tərəfdarları 
Ermənistan parlamentinin önündə etiraz 
aksiyası keçirməyə cəhd göstərsə də, 
ölkənin təhlükəsizlik qüvvələri tərəfindən 
onun qarşısı kobudluqla alınmış və 

yüzlərlə adam saxlanılmışdır. Dünya 
siyasətçilərinin diqqətini çəkmək istəyən 
mətbuat vasitələri yazırlar ki, polis aksi-
yanı işıqlandıran jurnalistlərə qarşı güc 
tətbiq etmişdir. 

Avropa ölkərindəki bəzi qərəzli 
hüquq müdafiəçiləri özlərinə sərf edən 
məqamlarda insan hüququ, söz azadlığı, 
azad toplaşma hüququ kimi ifadələrdən 
kifayət qədər bəhrələnirlər. Söhbət Nikol 
Paşinyanın hoqqalarından gedəndə 
isə... hamı susur. İrəvandakı hadisələr 
zamanı insanların ifadə azadlığı, azad 
toplaşma hüququ, hüquq-mühafizə 
orqanları tərəfindən lüzumsuz yerə 
güc tətbiq olunmaması, KİV-in sərbəst 
fəaliyyətinə imkan yaradılması və Qərbin 
“önəm verdiyi” bütün dəyərlər ayaq 
altına salınır. Erməni müxalifətçiləri 
haqlı olaraq soruşurlar ki, Qərb niyə 
susur? Qələm sahibi kimi elə bizim 
özümüz üçün də maraqlıdır: ABŞ Dövlət 
Departamenti, Avropa Şurası Parla-
ment Assambleyası, ATƏT-in Media 
Azadlığı üzrə nümayəndəsi, ABŞ-ın 
Ermənistandakı səfiri, Qərb ölkələrinin 
Ermənistandakı səfirlikləri özlərini elə 
aparırlar ki, sanki heç nə baş verməyib.

Əslində, erməni müxalifətçiləri Nikol 
Paşinyanın dövründə baş vermiş faktlar-
dan sonra belə hallara öyrəncəli olmalı 
idilər. Çünki müxalif siyasətçi və jurnalist 
Mher Yeqizaryan həbsxanada etdiyi 
aclığın ardından vəfat etdikdə dünya 
birliyi bu məsələyə reaksiya verməmişdi. 
Azərbaycandakı hansısa dana oğrusuna 
üç aylıq cəza veriləndə isə Avropada yaş 
axıtmayan göz qalmır. Məgər bizim dana 
oğrumuz Ermənistandakı siyasətçi və 
jurnalistlərdən dəyərlidir? Xeyr! Sadəcə 
Nikol Paşinyanın xatirinə neçə erməni 

ölürsə-ölsün, – deyə düşünürlər. 
Nikol da nə Nikoldur? Popu-

list çıxışları ilə tanınan bu adamın 
hakimiyyətə gəldikdən sonra demok-
ratiya adı altında ölkənin tanınmış 
siyasi və ictimai xadimlərinə qarşı olan 
repressiv vasitələrdən geniş şəkildə 
istifadə etməsi və onları bir-bir sıradan 
çıxararaq, zərərsizləşdirməsi heç kimə 
sirr deyil. Ermənistanın baş naziri öz 
siyasi rəqiblərini bir-bir həbsə atır, onları 
“asfalta uzatmaqla” hədələyir və asfalta 
uzadır. Paşinyan tərəfindən indiyədək 
Ermənistanın keçmiş rəhbərliyinə qarşı 
silsilə cinayət işləri açılmışdır və hazırda 
istintaq davam edir.

Nə üçün? Çünki o, xalqın etimadını 
qazana bilmədiyini, olan-qalan inamını 
da itirdiyini çox yaxşı bilir. Ona görə də 
gələcəkdə özünə rəqib ola biləcə və ya 
rəqib olma ehtimalı ola bilən istənilən 
şəxsi korrupsiya ilə mübarizə ittihamı 
ilə həbs etdirir. Tutaq ki, bu Paşinyanın 
xislətidir. Bəs bunun fonunda Qərbin sü-
kutu nə deməkdir? Bu sükut Paşinyanın 
əl-qolunu daha da açmırmı?

Mətbuat xəbər verir ki, son 
hadisələrdən sonra Ermənistanda Nikol 
Paşinyanı diktator hesab edənlərin sayı 
artır. Amma bu nəyi dəyişəcək? Təbii ki, 
bu, bizim sualımızdır. Ancaq Paşinya-
na münasibətin nələrisə dəyişəcəyinə 
inanan ermənilər çoxdur. Fakt ondan 
ibarətdir ki, hazırda Ermənistanda təkcə 
pandemiya böhranı deyil, həm də siyasi 
böhran yaşanır. Ölkədə siyasi repres-
siyalar həyata keçirilir. N.Paşinyanın 
yeganə məqsədi öz hakimiyyətinin 
müddətini uzatmaqdır. Ermənistanda 
totalitar inqilabi diktatura qurulmuşdur.

Xatırladaq ki, Azərbaycanofobiyadan 
ilhamlanan bəzi təşkilatlar ölkəmizdə ən 
xırda məsələyə reaksiya verdikləri halda, 
Ermənistanda baş verən qanunsuzluğa 
qarşı bir dəfə də olsun hansısa ittiham 
səsləndirməyiblər. Görünür onların 
demokratiyasının fəlsəfəsi də budur: 
Əgər mənim adamımsansa və mənə 
işləyirsənsə, deməli demokratsan.

Bəli, Nikol Paşinyan, məhz, belə 
demokratdır. 

Hazırladı:  
İttifaq MİRZƏBƏYLİ,  

“Xalq qəzeti”

“Arminfo”nun yazdığına görə, işğalçı ölkə, sözün həqiqi 
mənasında, silkələnməkdədir. Sinoptiklər xəbər verirlər ki, güclü 
küləklər, uzunmüddətli yağıntı, gurultulu ildırımlar, iyuna xas olmayan 
hava şəraiti hələ ayın axırına qədər davam edəcək. Siyasi analitiklər 
isə həmin proqnozların hamısını ölkənin ictimai-siyasi həyatına 
“tətbiq edərək” deyirlər ki, heç bir yağıntı, sel, leysan olmasa belə, 
Ermənistana yay iyulda gələcək. Sosial şəbəkə istifadəçilərindən biri 
isə ironiya ilə yazır ki, region ölkələrindən birində dəstəklənən eks-
prezident Robert Koçaryanın məhkəmə iclası başa çatmamış Apelyasi-
ya Məhkəməsinin zalını tərk etməsi yayın gəlişini avqusta qədər təxirə 
sala bilər. 

